
Հայաստանի Հանրապետության ներքին գործերի նախարարության
 hանցավորության վիճակագրության և հետազոտական կենտրոնի
 փորձագետի (ՏՏ նախագծի ղեկավար/տեխնիկական ղեկավար (Senior IT Project Manager/Technical Lead)) վերաբերյալ  

     1․ Ծրագրով նախատեսված աշխատանքների համառոտ նկարագիրը՝
1. ղեկավարել և կառավարել Համակարգի ամբողջական կյանքի ցիկլը՝ մեկնարկից մինչև գործարկում և հետագա զարգացում,
1. Համակարգի արդյունավետ իրականացման համար մշակել մանրամասն նախագիծ, ժամանակացույց և ռեսուրսների բաշխման մոդելներ,
1. ղեկավարել և համակարգել թիմի աշխատանքը՝ ապահովելով ինժեներական, վերլուծական և որակի վերահսկման գործընթացների արդյունավետ իրականացումը,
1. ապահովել Համակարգի տեխնիկական լուծումների իրագործելիությունը և համապատասխանությունը սահմանված պահանջներին,
1. կազմակերպել և համակարգել տեղեկատվական անվտանգության և կիբերանվտանգության ռիսկերի գնահատման, մոնիթորինգի և վերահսկման գործընթացները,
1. ապահովել համապատասխանությունը ՀՀ օրենսդրությանը և տվյալների պաշտպանության կիրառելի միջազգային չափանիշներին,
1. համակարգել համագործակցությունը գործընկերների հետ՝ ապահովելով տեխնիկական լուծումների, տվյալների կառավարման և տեղակայման գործընթացների համապատասխանությունը սահմանված պահանջներին,
1. ապահովել տեղեկատվական համակարգերի անվտանգության, քաղաքականությունների և ընթացակարգերի պահպանման մշտադիտարկումը,
1. հետևել Համակարգի առաջընթացին և ներկայացնել կանոնավոր հաշվետվություններ,
1. բացահայտել ռիսկերը և մշակել դրանց կառավարման և նվազեցման միջոցառումներ,
1. պարբերաբար ներկայացնել հաշվետվություններ Կենտրոնի ղեկավարությանը,
1. ապահովել անվտանգության և տեխնիկական փաստաթղթերի մշակումը և պահպանումը,
1. ապահովել տվյալների մշակման և մուտքագրման գործընթացների համապատասխանությունը սահմանված անվտանգության պահանջներին,
1. ապահովել համակարգի անվտանգության ճարտարապետության և տվյալների պահպանման լուծումների վերահսկողությունը։

2․ Փորձագետ ներգրավելու ժամկետն է՝ մինչև 1 (մեկ) տարի: 
   Փորձագետի աշխատավարձը կազմում է՝ 1391625 (մեկ միլիոն երեք հարյուր իննսունմեկ հազար վեց հարյուր քսանհինգ)։

3․   Փորձագետին ներկայացվող պահանջներն են՝
1) բարձրագույն կրթություն՝ տեղեկատվական տեխնոլոգիաների, համակարգչային գիտության, ծրագրային ճարտարագիտության կամ հարակից ոլորտում,
2) հայերեն, ռուսերեն և անգլերեն լեզուների իմացություն,
3) տեղեկատվական համակարգերի նախագծման, մշակման, ներդրման և շահագործման ոլորտում առնվազն 10 տարվա մասնագիտական փորձ կամ ծրագրավորման ոլորտում առնվազն 7 տարվա փորձ,
4) բարդ և մասշտաբային տեղեկատվական համակարգերի նախագծերի կառավարման փորձ՝ ներառյալ դրանց պլանավորում, իրականացում և շահագործում,
5) բարձր պահանջներ ունեցող (high-load, high-security) համակարգերի նախագծերում աշխատանքի փորձ,
6) պետական կառավարման համակարգում կամ պետական տեղեկատվական համակարգերի նախագծերում աշխատանքի փորձը կդիտվի առավելություն,
7)  ծրագրերի կառավարման մեթոդաբանությունների (Agile, Scrum, Waterfall) և ծրագրային ապահովման կյանքի ցիկլի (SDLC) խորացված իմացություն,
8) տեխնիկական պահանջների սահմանման, ճարտարապետական լուծումների գնահատման և բազմապրոֆիլ թիմերի աշխատանքի համակարգման փորձ։

  4․  Դիմումների ընդունման վերջին ժամկետն է 2026 թ. ապրիլի 15-ը ներառյալ:

   5․  Աշխատավայրը` Հայաստանի Հանրապետություն, ք. Երևան, Կենտրոն վարչական շրջան, Նալբանդյան 130։ Աշխատանքները կարող են կազմակերպվել հեռավար։

   6․    Չի թույլատրվում հավակնորդի հետ պայմանագիր կնքել, եթե տվյալ անձը պաշտոնից ազատվել կամ տվյալ անձի ծառայությունը վերջին մեկ տարվա ընթացքում դադարեցվել է կարագապահական տույժ կիրառելու, օրենքով սահմանված փորձաշրջանը չանցնելու, օրենքի խախտմամբ պաշտոնի նշանակվելու, «Հանրային ծառայության մասին» օրենքով սահմանված անհամատեղելիության պահանջները չպահպանելու, Հայաստանի Հանրապետության քաղաքացիությունը դադարեցնելու, ուժի մեջ մտած՝ նրա նկատմամբ կայացված մեղադրական դատավճռի դեպքերում, բացառությամբ այն դեպքերի, երբ նշանակվել է տուգանք, ինչպես նաև երկու տարի անընդմեջ իր մեղքով վերապատրաստման անհատական ծրագրով հաստատված կրեդիտները չստանալու դեպքում։

     7․ Ընտրություն կատարելու եղանակը` Դիմում ներկայացրած քաղաքացիների փաստաթղթերի և ինքնակենսագրականների  ուսումնասիրություն և (կամ) հարցազրույց։

    8․  Դիմող քաղաքացիները պետք է ներկայացնեն հետևյալ փաստաթղթերը.
· դիմում Նախարարության գլխավոր քարտուղարի անունով (դիմումի ձևը կցվում է),
· հայտարարություն (ձևը կցվում է) Հայաստանի Հանրապետության կառավարության 02.08.2018թ. N 878-Ն  որոշմամբ հաստատված կարգի 13-րդ կետով նախատեսված սահմանափակումների բացակայության մասին․
· տվյալ պաշտոնը զբաղեցնելու համար մասնագիտական գիտելիքների և աշխատանքային ունակությունների տիրապետման տեսանկյունից ներկայացվող պահանջների բավարարումը հավաստող փաստաթղթերի` դիպլոմի/ների), վկայական/ների), աշխատանքային գրքույկի (վերջինիս բացակայության դեպքում անհրաժեշտ է ներկայացնել տեղեկանք/ներ համապատասխան մարմնից/ներից) պատճենները բնօրինակների հետ միասին, հայերեն ինքնակենսագրական (CV)․
· արական սեռի անձինք` նաև զինվորական գրքույկի կամ դրան փոխարինող ժամանակավոր զորակոչային տեղամասից կցագրման վկայականի պատճենները` բնօրինակի հետ միասին, կամ համապատասխան տեղեկանք․
· մեկ գունավոր լուսանկար 3X4 սմ չափի․
· անձնագրի կամ նույնականացման քարտի պատճենը։

   9․ Քաղաքացին փաստաթղթերը ներկայացնում է անձամբ կամ էլեկտրոնային փոստի միջոցով։
  10․ Փաստաթղթերն (անձամբ ներկայացնելու դեպքում) ընդունվում են ամեն օր` ժամը 09.30-12.30-ը (բացի շաբաթ և կիրակի օրերից)։
   Լրացուցիչ տեղեկությունների համար դիմել Հայաստանի Հանրապետություն ներքին գործերի նախարարություն (ք. Երևան, Նալբանդյան 130, 3-րդ հարկ, 310 սենյակ, հեռ.` 010-59-64-81, էլեկտրոնային փոստի հասցեն` hrmd@mia.gov.am):
